
ANNOTATSIYA
Ko‘chmanchi chorvadorlar qadimgi davrning ijtimoiy-siyosiy hayotida muhim o‘ringa ega
bo‘lganlar. Shu sababdan ular va ular bilan bo‘lgan munosabatlar haqida yozma manbalarda
ma’lumotlar saqlanib qolgan. Maqolada O‘rta Osiyo hududida yashagan qabilalar haqidagi
ma’lumotlar Old Osiyo, ahamoniylar, yunon, rim va xitoy manbalarida ham saqlanib qolganligi
haqida ma’lumotlar keltirilgan. O‘rta Osiyo hududidagi ko‘chmanchi qabilalar hagida ahamoniylar
davriga oid yozma manbalar — Behistun, Persopol va Naqgshi Rustamdagi qoya toshlarda saqlanib
qolgan.
Kalit so‘zlar: chorvador, sak, massaget, ishkuza, suvyorgan, amirobod, Skunxa, qoyatosh
yozuvlari, Nagshi Rustam, Doro 1.

HMHTEPIIPETAIMSA ’KU3HU KOYEBBIX CKOTOBOJAOB B IIMCBbMEHHBIX
NCTOYHHUKAX
AHHOTANUA
KoueBHUKH-CKOTOBO/IbI 3aHUMAJIM Ba)KHOE MECTO B OOIIECTBEHHOM M MOJIUTUYECKOM KU3HU
IpeBHOCTH. 110 3TOM pyYKHE CBEACHHUA O HUX U OTHOLIEHUAX ¢ HUMU COXPAHUIIUCH B IUCbMEHHBIX
UCTOYHUKAX. B cTaTbe npuBeAeHbI CBEIEHUS O IUIEMEHAX, IPOKUBABIIMX Ha Tepputopun CpenaHei
A3uM, COXpaHMBIUMECS B JIPEBHEA3MATCKUX, AXEMEHUICKUX, I'PEYECKUX, PUMCKHX M KHTalCKHUX
UCTOYHUKAxX. [IMCbMEHHBIE MCTOYHMKM O KOYEBBIX IUIeMeHax Ha Tepputopun CpenHeil Asuu
nepuoga AXeMeHUJ0B COXpaHWINCh Ha ckanlax bexucryna, [lepcenons u Haxmm-Pycrama.
KawueBble cioBa: macTyx, cak, Maccarer, HIIKy3a, CyBsSpraH, amupabdaj, CKyHXa,

INTERPRETATION OF THE LIFE OF NOMADIC PASTORALISTS IN WRITTEN
SOURCES

ABSTRACT
Nomadic herders had an important place in the social and political life of ancient times. For
this reason, information about them and the relationship with them has been preserved in written
sources. The article provides information about the tribes that lived in the territory of Central Asia
preserved in ancient Asian, Achaemenid, Greek, Roman and Chinese sources. Written sources
about the nomadic tribes in the territory of Central Asia from the Achaemenid period are preserved
on the rocks of Behistun, Persepolis and Nakhshi Rustam.
Key words: herdsman, sak, massaget, ishkuza, suvyorgan, amirabad, Skunkha, rock
inscriptions, Naqgshi Rustam, Darius I.

Dolzarbligi:

Ko‘chmanchi chorvadorlar qadimgi davrning ijtimoiy-siyosiy hayotida muhim o‘ringa ega
bo‘lganlar. Shu sababdan ular va ular bilan bo‘lgan munosabatlar haqida yozma manbalarda
ma’lumotlar saqlanib qolgan. Ko‘chmanchi chorvadorlar haqidagi eng dastlabki ma’lumot
“Avesto”da uchraydi. “Avestoda ular “tur” deb atalib, turlar va eroniylar o‘rtasidagi munosabatlar
bayon qilingan. Bu vogealar Firdavsiyning “Shohnoma” asarida ham keltirilgan.

“Avesto” yaratilgan jamiyatda chorvachilik xo‘jaligi yuqori mavqega ega bo‘lgan. Shu
sababli uning matnida chorvadorlarga alohida alqovlar berilgan.

“Avesto”ning “Yasht” qismida Axuramazda barcha hojat va tadbirlarga yo‘l ko‘rsatuvchi
deb o‘zining 20 ta muqaddas nomini keltiradi [1]. Shu mugaddas nomlarning ikkinchi
“Chorvador”dir. Bu jihat ham chorvachilikning o‘sha davrlarda juda ulug’langanligini ko‘rsatadi.

“Avesto”da yozilgan turlar ko‘chmanchi gabila bo‘lib, saklarning ma’lum bir guruhi bo‘lishi
mumkin. Eronliklar va turlar o‘rtasida ko‘p marotaba janglar bo‘lib o‘tganligi haqida “Avesto’ning
“Yasht”, “Videvdat” qismlarida bayon qilingan. Eronliklar va turlar o‘rtasidagi jang ilk temir
davrida, ya’ni mil. avv. X-VIII asrlarda ro‘y bergan. “Avesto”da ifodalangan tarixiy jarayonlar
Markaziy Osiyoning harbiy demokratiya davrini aks ettiradi.

O‘rta Osiyo hududida yashagan qabilalar haqidagi ma’lumotlar Old Osiyo, ahamoniylar,
yunon, rim va xitoy manbalarida ham saqlanib qolgan. Old osiyoliklar “ishkuza, saxi”, ahamoniylar
ularni “sak”, gqadimgi rim va yunon yozma manbalarida ‘“massaget”, “skif”’, xitoy yozma
manbalarida “xu”, “di”, “dingling”, arxeologik adabiyotlarda ‘“‘andronova”, “yog’ochband”,
“tozabog’yob”, “suvyorgan”, “amirobod”, “quyisoy”’ madaniyatlari nomlari ostida uchraydi [2].

Metodlar:

Magolada umumgqabul qilingan ilmiylik, tarixiylik, qiyosiy tahlil usullaridan foydalanilgan.
Mavzuni o‘rganishda tarixiy manbalar va ilmiy-tadqiqot natijalaridan foydalanildi.

Tadqiqot natijalari:

Old Osiyo yozma manbalari skif “ishkuza” tarzda bayon etilgan. Bu so‘z Ossuriya podshosi
Asarxaddon(mil. avv. 680 — 669-yy.)ning Shamash xudosiga murojaatida tilga olingan. U
quyidagicha bayon qilingan: “Shamash, buyuk xudo, men sendan so‘rayman, sen menga aniq
ishonch bilan javob ber. Bartatua skiflar mamlakati shohi, Ossuriya podshosi Asarxaddonga ittifoq
tuzish uchun elchi yubordi. Endi Ossuriya podshosi Asarxaddon hozir saroy haramidan malikani
(skiflar shohi Bartatuaga) beryapti. Skiflar shohi Bartatua haqqoniy shartnoma tuzadimi? U
Ossuriya shohi Asarxaddonga nisbatan halol, ishonchli bo‘ladimi, Ossuriya shohi Asarxaddon
tomonidan belgilangan (ishlarni) bajarishga rioya qiladimi va sodiqlik bilan bajaradimi? Sendek,
buyuk xudo buni biladi. Ey, buyuk xudo Shamash, uning nutqlari buyuk xudoning talabi va so‘ziga
mosmi va ma’qullanadimi?” [6].

Bu ko‘chmanchi qabilalar Ossuriya podsholigi davridan, ya’ni mil. avv. VII asrdan
o‘zlarining kuch-qudrati bilan qadimgi dunyo davlatlari ichida ma’lum bo‘lganligini ko‘rsatadi.
Keyingi shu davrga oid yozma manba Asarxaddonning o‘g’li Ashshurbanipal (mil. avv. 669 — 627-
yy.) davriga oid. U Ashshurbanipalning solnomasi yozilgan silindrning 4 ustunida saqlanib qolgan:
“Mening hukmronligimga bo‘ysunishni rad etgan Sahi (sa-hi) boshliq (hazanu) Gaga o‘g’illari

Sharati va Parixiyaning 75 ta kuchli shaharlarini ham zabt etdim va ularning o‘ljalarini qo‘lga
kiritdim. Men ularni (o‘zlarini) 0‘z qo‘llarim bilan tiriklayin tutdim va poytaxtim Naynavoga olib
keldim”. Tadqiqotchi V.V.Latishev fikricha, Saxi bu Geradot va Ahamoniy yozma manbalarida
keltirilgan saklar bo‘lishi mumkin.

O‘rta Osiyo hududidagi ko‘chmanchi qabilalar haqida ahamoniylar davriga oid yozma
manbalar — Behistun, Persopol va Naqshi Rustamdagi qoyatoshlarda saqlanib qolgan. Ularda
ko‘chmanchi chorvadorlar — saklarning imperiyaga qaramligi bayon qilingan va tashqi qiyofalari
bo‘rtma tarzda tasvirlangan. Saklar Persopol saroy tasvirlarida uzun shim kiygan holda, ustida
yoqasiz chakmon, belida belbog’ va akinak bilan aks ettirilgan. Bosh kiyimlarining tepa qismi
ba’zida uzun (cho‘qqi) qilib, ba’zida qalpogning uchi kalta bo‘lib, dumaloq qilib yakunlangan va
old tomonga qayriltirilib qo‘yilgan holda tasvirlangan.

Behistun qoyatosh yozuvlari Doro I davrida yozilgan bo‘lib, u Erondagi Kirmanshoh va
Hamadon shahri o‘rtasidagi yo‘lda baland qoyatoshda yozilgan. Unda mil. avv. 523 — 521-
yillardagi voqealar bayon etilgan. Yozuv uch tilda: qadimgi fors, elam va akkad tillarida bitilgan.
Yozuvda shunday yozilgan: “Men — Doro, ulug’ podsho, shahanshoh, mamlakatlar podshosi,
Vishtasp o°‘g’li, Arshan nevarasi, Ahamoniy. Ahuramazda irodasi bilan quyidagi davlatlarni
qo‘limga kiritib, ularning podshosi bo‘ldim: Fors, Elam, Bobil, Ossuriya, Arabiston, Misr, Lidiya,
Moniya, Armaniston, Kappadokiya, Partava, Drangiana, Arya, Xvarizam, Baqtriya, Sug’diyona,
Gandxara, Saka, Sattagadiya, Araxoziya, Maka. Hammasi bo‘lib 23 davlat”. Shoh Doro I davom
etib, “Men Bobilda bo‘lganimda, quyidagi davlatlar mendan ajralib chiqib ketganlar: Fors, Elam,
Midiya, Ossuriya, Misr, Partava, Marg’iyona, Sattagodiya, Saka”. Saklarning Doro I tomonidan
bo‘ysundirilganligi hagida ham bayon qilingan: “Podsho Doro aytadi: Keyin men jangchilar bilan
saklar mamlakatiga bordim. Keyin saklar, cho‘qqi qalpoq kiyib yuradiganlar, garshi jangga
chiqishdi. Dengizga kelgach, men jangchilarim bilan paromda narigi tomonga o‘tdim. Keyin men
saklarning bir qismini tor-mor keltirdim, boshqalari qo‘lga olindi va menga zanjirlangan holda olib
kelindi. Skunxa ismli yo‘lboshchisini ham askarlarim asirga olib, menga olib kelishdi. Men ularga
boshga yo‘lboshchi tayinladim, chunki bu mening xohishim edi. Ularning sardori Skunxa ismli
odamni tutib, mening huzurimga keltirdilar. Mamlakat meniki bo‘ldi”. Tadqiqotchilar bu
ma’lumotda keltirilgan dengizni Orol dengizi bo‘lishi mumkin, degan fikrni ilgari suradilar.
Behistun qoyatoshi tasvirlarida sak Skunxa cho‘qqi qalpoqda aks ettirilgan. U Doro I tomonidan
bo‘ysundirilgan xalqlarning eng oxirida tasvirlangan. Bu xalqlar ichida faqat Skunxaning boshida
qalpog’i bor, qolganlari bosh kiyimsiz tasvirlangan. Tadqiqotchilar fikricha, qo‘zg’olon qilgan
xalglarning barchasining yo‘lboshchisi o‘ldirilgan. Shu sababdan ular bosh kiyimisiz bo‘lishgan.
Skunxaning o‘rniga boshqa yo‘lboshchi tayinlagan bo‘lsa-da, uning jonini saqlab qolgan bo‘lsa
kerak [7].

Behistun qoyatosh suratlarida saklarning e’tiqodi masalasi ham quyidagicha bayon etilgan:
“Podsho Doro aytadi: bu saklar g’ayridin edilar va Axura-Mazdaga e’tiqod qilishmasdi. Axura-
Mazda sharofati bilan men ular bilan shunday muomalada bo‘ldim, bu mening xohishim ham edi”
[8].

Nagshi Rustamda ahamoniy podsholarining qabrlari qo‘yilgan. Bu qabrlarning tashqi
tomonida ularga qaram bo‘lgan xalqlar, jangchilar va jang sahnalarining barelyef tasvirlari
ishlangan. Naqgshi Rustam Persopoldan 6 km shimolda joylashgan. Qabrlar atrofida Doro I ning
so‘zlari yozilgan. Unda quyidagilar bayon qilingan: “Men — Doro, ulug’ podsho, shahanshoh, ko‘p
qabilalar, mamlakatlarning podshosi, keng sayhon yerlarning podshosi, Vishtasp o‘g’li, Ahamoniy,
fors, forsning o‘g’li, oriylar urug’idan kelib chiqqan oriy. Fors viloyatidan tashqari quyidagi
mamlakatlarni men bo‘ysundirganman, menga xiroj to‘lovchi bo‘lgan, mening so‘zimni ijro etgan,
mening qonunimga asoslanib rivojlanayotgan: Midiya, Elam, Ariya, Baqtriya, Sug’diyona,
Xorazm... Saka Xaumavarka, Saka Tigraxauda...dengizning narigi tomonidagi saklar” kabi
xabarlar bitilgan. Bu manbani tadqiq qilgan olimlar sak gabilalarini — sak, Saka Tigraxauda, Saka
Xaumavarka, Saka Tiay paradarayya, Saka Tiay para sugdam deb ajratadilar [9] .

Yunon tarixchisi Geradotning “Tarix” asarida Eron ahamoniylari bilan massagetlar o‘rtasida
bo‘lib o‘tgan voqealar aks etgan. Ahamoniylar imperiyasining shimoli-sharqiy tomonini

ko‘chmanchilar bosqinidan himoya qilishga harakat qilishgan. Saklarning o‘sha davrda yuqori
harbiy salohiyatga ega ekanligini yunon manbalari asoslaydi. Jumladan, Geradot Kir II ning harbiy
yurishlarida unga qarshi turgan xalqlar haqida quyidagicha bayon qilgan: “Bobil, Baqtriya xalqi,
saklar va misrliklar to‘siq bo‘lib turganlar” [5]. Shu maqsadda mil. avv. 530-yilda Kir (Kurush) II
massagetlar ustiga yurish qiladi. Bu sana ham Bobil hujjatlarini o‘rganish natijasida aniglangan.
Bobilga Kir II nomidan yuborilgan oxirgi hujjat 530-yilning 12-avgusti bilan imzolangan. Kambiz
nomidan birinchi noma, 530-yilning 31-avgusti bilan imzolangan [3]. Bu esa Kir II ning
massagetlar ustiga yurishi mil. avv. 530-yilning yozida ekanligini asoslaydi.

Knidlik Ktesiy asarida saklar haqida yozilgan dastlabki ma’lumotlar uchraydi. Ktesiy ularni
mohir jangchi va kamonchi sifatida tilga oladi. Mohir jangchi sifatida ahamoniylar imperiyasi
armiyasi tarkibida bo‘lganligi sababli ular hagida ma’lumotlar berilgan. Knidlik Ktesiy qadimgi
yunon tarixchisi bo‘lib, u mil. avv. V asrning ikkinchi yarmi va IV asrning boshlarida yashagan. U
Artakserks II saroyida tabib bo‘lib ishlagan kezlarida ahamoniylarning saroy hujjatlari bilan
tanishish imkoniga ega bo‘lgan. U Eronda 17 yil asirlikda bo‘lgan. Asirlikdan qaytib kelgach,
eronliklar to‘g’risida “Persika”, “Eron haqida kitob”, “Eron tarixi” kabi tarixiy asarlarni yozgan. Bu
asarlar Fotiy va Diodor asarlarida saqlanib qolgan. Saklar haqidagi eng qadimiy ma’lumotlar ham
uning asarida saqlanib qolgan. U saklarning malikasi Zarina haqida yozib qoldirgan. Zarina
atrofdagi unga qarshi bo‘lgan barcha gabilalarni bo‘ysundirgan, ularni birlashtirib, yagona davlat
tashkil qgilgan.

Gerodot ahamoniylarning davlat boshqaruvi haqida ham yozib qoldirgan. Doro I
ahamoniylar davlatini 20 ta satrapliklarga bo‘lib boshqargan. Shundan 3 tasi O‘rta Osiyo hududlari
bilan bog’liq joylardir. Masalan, “Tarix” kitobida quyidagilarni o‘qiymiz: Baqtriyaliklardan
egllargacha bo‘lgan xalglar 300 talant soliq to‘laganlar. Bu — o‘n ikkinchi o‘lka” [4]. “Saklar va
kaspiylar 250 talant to‘laganlar. Bu o‘n beshinchi o‘lka. Parfyanlar, xorasmiylar, sug’dlar va ariylar
300 talant to‘laganlar. Bu o‘n oltinchi o‘lka”.

Gerodot saklarning kiyim-boshi, harbiy qurollari hagida ham ma’lumotlar beradi, ya’ni
“Saklar (skif qabilasi) uzun cho‘qqili qalpoqlar kiygan. Ular keng shalvar kiyganlar, sak kamoni va
xanjarlari bilan qurollanganlar. Bulardan tashqari ularda yana sagarislar, ya’ni ikki tig’li jangovar
oyboltalar bo‘lgan. Ushbu qabila (aynan, skif qabilasi) amyurgiya saklari, deb nomlangan. Forslar
skiflarning hammasini saklar, deb ataydilar. Bu ma’lumotlar ahamoniylarning yozma manbalaridagi
ma’lumotlarga mos keladi.

Ksenofont asarida ham saklarning jangchilari haqida yozib qoldirilgan. Uning
ma’lumoticha, fors shohi turli xalglarning vakillaridan bo‘lgan chavandozlar uchun ot choptirish
bo‘yicha musobaqa uyushtirgan. Ot choptirish yo‘lagining uzunligi 5 stadiy (1 stadiy 178 metr
bo‘lsa, u 890 metrni tashkil gilgan) bo‘lgan. Musobaqa boshlangach, qatnashuvchilarning orasidan
bir yosh sak ajralib chiqib, hammasini yarim yo‘lda qoldirib ketgan va g’olib bo‘lgan. Fors
podshosi Sakga ot evaziga saltanatini berishni taklif qiladi, lekin u otni fagat “mard odamning
rahmati” evaziga berishini aytib, taklifni rad etadi. Bu hikoyani Ksenofont Kir haqida yozayotganda
aytib o‘tgan.

Polibiy, Pliniy, Ptolomey asarlarida sak va massaget qabilalarining turlicha nomlari saqlanib
qolgan. Ular yashagan hududlarning chegaralarini aniqlash uchun olimlar o‘rtasida ko‘plab tadqiqot
ishlari olib borilgan. Massagetlar ittifoqi mil. avv. VII-V asrlarda tashkil topgan. Unga bir necha
sak qabilalari kirgan. “Massaget” so‘zi “maza-geta” — “ulug’ getlar” yoki “mas—saka—ta” “katta
saklar to‘dasi” degan ma’nonini beradi.

Xulosa va takliflar:

Ko‘chmanchilar asosan tabiatga moslashuvchanlik, erkinlik va mustaqillikni qadrlaydilar.
Ularning hayoti ko‘pincha mavsumiy migratsiya bilan bog’liq bo‘lib, bu esa ularning chorva
mollari va ozig-ovqat ta'minotiga ta'sir qiladi. Yozma manbalarda ko‘chmanchilarning qishloq
xo‘jaligi va chorvachilikdagi tajribasi, shuningdek, ularning an’anaviy bilimlari va urf-odatlari
hagida ma’lumotlar mavjud.

Bundan tashqari, ko‘chmanchi chorvadorlar o‘zaro aloqalarini rivojlantirishda savdo-sotiq
va madaniy almashuvning ahamiyatini ham ta’kidlaydilar. Ularning hayoti va madaniyati ko‘plab
omillarga, jumladan, geografik joylashuvga va tarixiy sharoitlarga bog’liq.

Xulosa qilib aytganda, ko‘chmanchi chorvadorlar hayoti yozma manbalarda turli jihatlari
bilan yoritilgan bo‘lib, bu ularga xos bo‘lgan dinamik va moslashuvchan hayot tarzini aks ettiradi.
Ularning madaniyati va ijtimoiy tuzilishi tarixiy kontekstda o‘rganilganda, insoniyat tarixidagi
muhim bir gism sifatida ahamiyat kasb etadi. Shuni aytishimiz mumkinki, Strabon ham Gekatey
ma’lumotlaridan foydalangan holda massagetlarni 4 ta guruhga ajratadi: tekislikdagi, botqoqlikdagi,
orolchalardagi va tog’larda yashaydigan. Massagetlarning sharqiy chegarasini ko‘rsatishda Strabon
Eratosfen ma’lumotlaridan foydalanadi. U massagetlar Oks bo‘ylab joylashganlar, Sug’diyonaning
g’arbida, deb ko‘rsatadi.

